
“Mir Cəlal və ədəbi-tarixi proses”

Dünən AMEA-nın Humanitar Elmlər Bölməsi, Nizami Gəncəvi adına Ədəbiyyat 
İnstitutu və Azərbaycan Milli Kitabxanasının birgə təşkilatçılığı ilə görkəmli 
yazıçı, ədəbiyyatşünas Mir Cəlal Paşayevin anadan olmasının 115 illik 
yubileyinə həsr edilmiş “Mir Cəlal və ədəbi-tarixi proses” mövzusunda elmi 
sessiya keçirilib.

Elmi məclisdən əvvəl Mir Cəlalın 
əsərlərini əks etdirən kitab sərgisi ilə ta-
nışlıq olub. Sərgi Azərbaycan Milli Kitab- 
xanası tərəfindən təşkil edilib.

Elmi sessiyanı AMEA-nın preziden-
ti akademik İsa Həbibbəyli açaraq bil-
dirib ki, unudulmaz ədibimiz Mir Cəlalı 
fərqləndirən başlıca cəhət onun univer-
sal, çoxcəhətli fəaliyyətə malik olması-
dır. O, yazıçı, ədəbiyyatşünas, publisist, 
pedaqoq kimi məşğul olduğu bütün 
sahələrin peşəkarı olub. Mir Cəlalın 
yaşadığı dövrü ideallaşdırmadan, sərt 
kommunist rejiminin ideologiyasını təb-
liğ etmədən yalnız obyektiv gerçəkliyi, 
insanın real həyatını, obyektiv gerçək-

liyi meydana qoyduğunu deyən AMEA 
prezidenti ədibin bu dəst-xətinin roman, 
povest, satirik-yumoristik əsərlərində də 
müşahidə olunduğunu söyləyib..

İsa Həbibbəyli alimin “Füzulinin po-
etik xüsusiyyətləri” monoqrafiyası ilə 
şairin poetikasına dair nadir bir əsəri 
meydana qoyduğunu deyib, Mir Cə-
lalın “Azərbaycanda ədəbi məktəblər” 
mövzusunda mükəmməl doktorluq işi 
ilə Azərbaycanda ədəbi məktəblərin ta-
rixinə nəzər yetirdiyini vurğulayıb. AMEA 
rəhbəri qeyd edib ki, Mir Cəlal həm də 
görkəmli pedaqoqdur və onun “XX əsr 
Azərbaycan ədəbiyyatı” və “Ədəbiyyat-
şünaslığın əsasları” dərslikləri bu gün 

də ali məktəblərdə tədris olunur. 
Azərbaycan Milli Kitabxanasının 

direktoru professor Kərim Tahirov “Mir 
Cəlal Paşayevin ictimaiyyətə az mə-
lum olan əsərlərinin nəşri haqqında”, 
filologiya üzrə fəlsəfə doktorları, dosent 
Aslan Salmansoy “Səməd urğun və 
Mir Cəlal”, professor Asif Rüstəmli “Mir 
Cəlalın həyatı və yaradıcılığının ilkin 
dövrü”, filologiya elmləri doktoru İsmayıl 
Kazımov “Mir Cəlal romanlarında bədii 
dil xüsusiyyətləri”, filologiya elmləri dok-
toru Əlizadə Əsgərli “Füzuli sənətkarlı-
ğı” və “Ədəbi məktəblər” monoqrafiyala-
rında poetika haqqında”, filologiya üzrə 
fəlsəfə doktoru Sevinc Əliyeva “Mir Cə-
lal hekayələrində folklor və milli-mənəvi 
dəyərlər”, Dilarə Adilova “Mir Cəlal he-
kayələrində müasirlik” və Fidan Rza-
yeva “Mir Cəlal yaradıcılığı səhnədə” 
mövzularında məruzələrlə çıxış ediblər.

AMEA-nın M.Füzuli adına Əlyazma-
lar İnstitutunun baş direktoru akademik 
Teymur Kərimli və Ədəbiyyat İnstitutu-
nun şöbə müdiri filologiya üzrə elmlər 
doktoru aqif Yusifli Mir Cəlalla bağlı 
xatirələrini bölüşüblər.

Sonda çıxış edən ADA Universite-
tinin rektoru professor Hafiz Paşayev 
çıxışlarda indiyədək məlum olmayan 
məsələlərə toxunulduğunu, belə təd- 
qiqatların davam etdirilməsinin gələcək-
də onun yaradıcılığının yeni tərəflərinin 
açılmasına gətirib çıxaracağını bildirib.

Tədbirdə AMEA-nın Humanitar Elm-
lər Bölməsinə daxil olan elmi müəssisə 
və təşkilatların baş direktorları və əmək-
daşları iştirak ediblər.

“Xalq qəzeti”

Bakıda bədii gimnastika üzrə 39-cu Avropa çempionatı başlanıb. “Ulduz kimi 
parla” şüarı ilə keçirilən qitə çempionatında 38 ölkədən 315 gimnast (böyüklər – 
191, gənclər – 124) mübarizə aparır.

Bakıda bədii gimnastika üzrə 
39-cu Avropa çempionatı

Bədii gimnastlarımız yarışa uğurla start veriblər

Avropa çempionatının təntənəli açı-
lış mərasimində əvvəlcə iştirakçı ölkələ-
rin paradı keçirilib.

Sonra hakimlərin, gimnastların və 
məşqçilərin adından and içilib. İspaniya 
Gimnastika Federasiyasının nümayən-
dəsi Monika Fornie Qarsia hakimlər, 
azərbaycanlı gimnast Güllü Ağalarzadə 
atletlər, Monteneqro yığma komandası-
nın məşqçisi esna Podniç isə məşq-
çilər adından təntənəli şəkildə and 
içiblər. Bu andlar bütün iştirakçılara və 
tamaşaçılara sağlam rəqabət, ədalətli 
hakimlik və idmanda ədalət prinsip və 
ideallarına riayət edilməsinin ən yüksək 
prioritetə sahib olduğunu bir daha xatır-
ladıb.

Avropa Gimnastikasının prezidenti, 
Azərbaycanın Gənclər və İdman naziri 

Fərid Qayıbov açılış mərasimində işti-
rakçıları təbrik edərək uğurlar arzula-
yıb. Azərbaycanın artıq beşinci dəfədir 
bədii gimnastika üzrə Avropa çempi-
onatına evsahibliyi etdiyini xatırladan 
F.Qayıbov ölkəmizdə gimnastikanın bu 
növü üzrə iki dəfə dünya çempionatının 
təşkil olunduğunu deyib. Bildirib ki, bir 
neçə gün əvvəl Beynəlxalq Gimnastika 
Federasiyası Şurası 2027-ci il dünya 
çempionatını yenidən ölkəmizə həvalə 
edib. Yarışın yüksək səviyyədə təşkilinə 
görə Azərbaycan Gimnastika Federasi-
yasının prezidenti Mehriban Əliyevaya, 
yerli Təşkilat Komitəsinə və könüllülərə 
təşəkkürünü bildirən F.Qayıbov qeyd 
edib ki, belə mötəbər yarışın keçiril-
məsində dövlətin qayğısı danılmazdır. 
Azərbaycan Prezidenti İlham Əliyev 
həmişə idmana və idmançılara böyük 
diqqətlə yanaşır.

İştirakçılara uğurlar arzulayan F.Qa-
yıbov çempionatı açıq elan edib.

Daha sonra tanınmış müğənni aqif 
Nağıyev Azərbaycan Respublikasının 
Dövlət Himnini səsləndirib.

Açılış mərasimi bədii hissə ilə da-

vam edib.
empionatın ilk günündə gənclər 

arasında çoxnövçülük proqramında beş 
ip və beş topla hərəkətlərin icrasında 
qaliblər müəyyənləşib. 

Azərbaycanın gənclərdən ibarət 
qrup hərəkətləri komandasının üzv-
ləri Gövhər İbrahimova, Səkinəxanım 
İsmayılzadə, Mədinə Aslanova, İlahə 
Bahadırova, Ayan Sadıqova, Zəhra 
Cəfərova çoxnövçülük proqramında 
(58.450 xal) və 5 topla hərəkətlərin ic-
rasında (29.000) bürünc medala layiq 
görülüblər. 

Beş iplə çıxışa görə isə komanda-
mız hakimlərdən 29.450 bal alaraq ya-
rışı 4-cü pillədə başa vurub. 

oxnövçülük üzrə birinci yeri İsrailin 
gənclərdən ibarət komandası (61.600 
bal), ikinci yeri isə Bolqarıstan yığması 
(59.250 bal) tutub.

Gənclər arasında qrup hərəkətləri 
komandalarının beş iplə proqramın-
da isə  Bolqarıstan komandası 30,500 
xalla qızıl medala sahib olub. İsrail gim-
nastları 30,400 xalla gümüş, İtaliya kol-
lektivi isə 29,550 xalla bürünc mükafat 
qazanıblar.

Yarış mayın 21-dək davam edəcək.

Leyla AZAD,
“Xalq qəzeti”

Azərbaycanda “Caspian Agro”  
və “InterFood Azerbaijan” sərgiləri

ks ozisi ada  lkədən  şirkət təmsil olunur

Mayın 17-də Bakı Ekspo Mərkəzində regionun ən böyük sərgiləri – 16-cı 
Azərbaycan Beynəlxalq Kənd Təsərrüfatı “Caspian Agro” və 28-ci Azərbaycan 
Beynəlxalq Qida Sənayesi “InterFood Azerbaijan” sərgiləri fəaliyyətə başlayıb.

Açılış mərasimində çıxış edən kənd 
təsərrüfatı naziri Məcnun Məmmədov 
sayca 16-cı olan bu sərginin ümummilli 
lider Heydər Əliyevin 100 illik yubileyinə 
həsr olunduğunu bildirib. Nazir qeyd 
edib ki, müstəqil Azərbaycan dövləti-
nin, eyni zamanda, Azərbaycanda aqrar 
sahənin inkişafı ulu öndərin fəaliyyəti 
ilə sıx bağlıdır. Heydər Əliyevin aqrar 
siyasəti Prezidenti İlham Əliyev tərə-
findən uğurla davam etdirilir. Ölkəmiz-
də bütün sahələrdə olduğu kimi, kənd 
təsərrüfatında da innovasiyaların və 
müasir texnologiyaların tətbiqi dövlət 
tərəfindən dəstəklənir. 

Qida Təhlükəsizliyi Agentliyinin sədri 
Qoşqar Təhməzli bildirib ki, beynəlxalq 
sərgilərdə kənd təsərrüfatı və qida 
sahəsində məhsul və xidmətlərin nü-
mayiş etdirilməsi yeni işgüzar əlaqələ-
rin qurulmasına və genişləndirilməsinə 
imkan verəcək. Kiçik və Orta Biznesin 
İnkişafı Agentliyi İdarə Heyətinin sədri 
Orxan Məmmədov sərgilərin kiçik və 

orta bizneslərin (KOB) satış imkanla-
rının genişləndirilməsi, məhsul və xid-
mətlərinin tanıdılmasında önəmini qeyd 
edib. ıxış edən digər natiqlər Bakı 
sərgilərinin aqrar sahənin və qida sə-
nayesinin inkişafına göstərəcəyi önəmli 
köməyi vurğulayıblar.

Sərgilərdə, ümumilikdə, 31 ölkədən 
479 şirkət iştirak edir, 9 ölkə isə milli 
stendlərlə təmsil olunur. “Caspian Agro” 
və “InterFood Azerbaijan” sərgilərində 
ABŞ, Almaniya, Belarus Respublikası, 
Gürcüstan, İtaliya, Niderland Krallığı, 
Şri-Lanka, Rusiya Federasiyasının re-
gional qrupları, eləcə də builki debütant 
ölkə Tunis və exiyadan olan milli qrup-
lar iştirak edirlər.

ç gün davam edəcək “Caspian 
Agro” sərgisi zamanı kənd təsərrüfa-
tı sahəsində innovativ texnologiyalar 
müzakirə olunacaq. Sərginin əsas is-
tiqamətlərindən birini “yaşıl kənd təsər-
rüfatı” təşkil edir. Bu mövzu sərgi çərçi-
vəsində keçiriləcək Aqrar İnnovasiyalar 

Forumunda da gündəmdə olacaqdır. 
“InterFood Azerbaijan” sərgisi isə key-
fiyyətli malları bazara çıxarmaq və sərgi 
iştirakçıları ilə ziyarətçilər arasında bir-
başa əlaqə yaratmaq məqsədi daşıyır.

“Caspian Agro” və “InterFood Azer-
baijan” sərgilərində KOBİA dəstəyi 
ilə qida sənayesi və kənd təsərrüfatı 
sahələrində fəaliyyət göstərən mikro və 
kiçik sahibkarlıq subyektləri də öz məh-
sul və xidmətlərini təqdim edirlər.

Sərgi günlərində Aqrar İnnovasiya-
lar Forumu keçiriləcək. Forumda “Kənd 
təsərrüfatının inkişafında Heydər Əliye-
vin uğurlu aqrar siyasəti”, “Kənd təsər-
rüfatında innovativ həllərə əsaslanan 
texnologiyalar”, “Orqanik kənd təsər-
rüfatı”, “Rəqəmsal kənd təsərrüfatı” və 
digər mövzular müzakirə ediləcək. 

Sərgilər çərçivəsində dekorativ 
yeməklərin kompozisiyasından ibarət 
“Qida – sənət əsəri” sərgisi, ümummilli 
lider Heydər Əliyevin 100 illik yubileyinə 
həsr olunmuş “Qızıl Şah – Qızıl Yüz-
lük” III Milli Kulinariya empionatı təşkil 
ediləcək.

“Xalq qəzeti”

III Məktəblilərarası Astronomiya 
Olimpiadası bașa çatıb

Ümummilli lider Heydər Əliyevin 100 illik yubileyi 
münasibətilə keçirilmiş III Məktəblilərarası Astronomiya 
Olimpiadasının qalibləri elan olunub. 

Bakı Dövlət Universitetində (BDU) keçirilmiş olimpiadada 
189 nəfər iştirak edib. Onlardan 6-sı birinci yerə, 7-si ikinci 
yerə, 13-ü üçüncü yerə, digərləri həvəsləndirici mükafat-dip-
loma layiq görülüb. Yüksək bal toplamış şagirdlər bu il avqus-
tun 10–20-də Polşada keçiriləcək X I Beynəlxalq Astrono-
miya və Astrofizika Olimpiadasına hazırlıq dərslərinə cəlb 
olunacaqlar. 

Olimpiadanı Bakı Dövlət Universiteti, Təhsil İnstitutu, Şa-
maxı Astrofizika Rəsədxanası, Respublika Uşaq-Gənclər İn-
kişaf Mərkəzi və Beynəlxalq Astronomiya İttifaqının Astrono-
miya Təhsili İdarəsi təşkil edib və Tusi-Bohm Planetariumun 
baş sponsorluğu ilə keçirilib.

“Xalq qəzeti”

Bakıda “SHE Congress” beynəlxalq 
qadınlar konqresi keçirilib

Dünən Bakıda “SHE Congress” beynəlxalq qadınlar konqresi təşkil edilib.

Məclisdə Ailə, Qadın və Uşaq Prob-
lemləri üzrə Dövlət Komitəsinin sədri 
Hicran Hüseynova Azərbaycanda qa-
dınların hüquqlarının qorunmasının 
dövlət siyasətinin prioritet istiqamət-
lərindən biri olduğunu vurğulayıb. O, 
Şərqdə qadına seçmək və seçilmək 
hüququnun ilk dəfə Azərbaycanda 
1918-ci ildə verildiyini diqqətə çatdırıb. 

Komitə sədri qeyd edib ki, ümummil-
li lider Heydər Əliyev qadınların idarəet-
mədə iştirakına və irəli çəkilməsinə hər 
zaman önəm verib. Bu gün bu siyasəti 
uğurla davam etdirən Prezident İlham 

Əliyev  Azərbaycanda qadın 
sahibkarlığının inkişafı, qadın-
ların hüquqlarının qorunması 
istiqamətində bir sıra önəmli 
sənədlər imzalayıb. 

urğulanıb ki, Heydər 
Əliyev Fondunun preziden-
ti Mehriban Əliyeva müasir 
Azərbaycan qadın hərəkatının 
lideri kimi ölkəmizin tərəqqisi 
naminə mühüm işlər görür.

Kiçik və Orta Biznesin İn-
kişafı Agentliyinin İdarə Heyə-
tinin sədri Orxan Məmmədov 
bildirib ki, qadınların ölkəmizin 
ictimai, siyasi və iqtisadi həya-
tında rolunun artırılması döv-
lətimizin daim diqqət mərkə-
zində olub. Əgər 2018-ci ildə 
fərdi sahibkarlar arasında 
qadınların çəkisi 19 faiz civa-
rında isə, 2023-cü ilin aprel 

ayının statistikasına əsasən bu rəqəm 
artıq 22 faizi keçib. Eyni zamanda, ölkə-
mizdə iqtisadi fəal əhalinin 49 faizini qa-
dınlar təşkil edirlər.   

Tədbirdə Azərbaycan Biznes Qadın 
Təşkilatının təsisçisi Tatyana Mikayılo-
va, “Yelo Bank”ın icraçı direktoru Anar 
Həsənov və digər çıxış edənlər “SHE 
Congress” layihəsi barədə məlumat 
veriblər. Xatırladaq ki, “SHE Congress” 
beynəlxalq qadınlar konqresinin əsası 
2014-cü ildə Kiyevdə qoyulub.

“Xalq qəzeti”

